
Prijedlog
FEDERACIJA BOSNE I HERCEGOVINE
ZENIČKO-DOBOJSKI KANTON

OPĆINA KAKANJ      
Općinsko vijeće                                                             
Broj: 0-01/1- ______ /15  
Kakanj, __.__.2015.godine

Na osnovu člana 24. Statuta Općine Kakanj („Službene novine Općine Kakanj“, broj: 4/08), člana 29. Odluke o izvršavanju Budžeta Općine za 2015. godinu („Službene novine Općine Kakanj“: broj: 1/15), Općinsko vijeće na ________ sjednici održanoj ____________. godine, donijelo je 
PROGRAM RASPOREDA SREDSTAVA BORAČKIM UDRUŽENJIMA
Član 1.

Planirana sredstva Budžetom Općine Kakanj za 2015.godinu u okviru pozicije ekonomski kod 614300, pozicija Grantovi neprofitnim organizacijama - Transfer udruženjima boračkih populacija u ukupnom iznosu od 110.000,00 KM raspoređuje se kako slijedi:
	Redni broj
	Naziv udruženja
	Predložena
sredstava

	1. 
	Savez udruženja boračkih organizacija
	42.500,00 KM

	2. 
	Organizacija porodica šehida i poginulih boraca 
	15.000,00 KM

	3. 
	Udruženje RVI “Kakanj 92”
	15.000,00 KM

	4. 
	UDNRP „Zlatni ljiljan i ZPZ“ 
	5.000,00 KM

	5. 
	Udruženje Hrvatskih vojnih invalida domovinskog rata HVIDR-a
	3.750,00 KM

	6. 
	Udruga obitelji poginulih i nestalih Hrvatskih 
branitelja domovinskog rata
	3.750,00 KM

	7. 
	UABNOR
	3.750,00 KM

	8. 
	Neplanirani troškovi za rad udruženja
	21.250,00 KM

	
	SVEUKUPNO
	110.000,00 KM


Član 2.

Programom predviđena sredstva iz člana 1. koristit će se prvenstveno za plaćanje režijskih troškova, zakupnine kancelarija, nabavku kancelarijskog materijala, učešća u određenim manifestacijama, odobravanje jednokratnih pomoći za članstvo i drugih obaveza u skladu sa odlukama organa upravljanja udruženja ili saveza za što su korisnici sredstava obavezni Službi za društvene djelatnosti, boračka pitanja, raseljena lica, izbjeglice i povratnike dužni dostaviti vjerodstojnu knjigovodstvenu dokumentaciju i mjesečne, polugodišnje i godišnje finansijske izvještaje, odnosno izvještaje o namjenskom utrošku budžetskih sredstava na način i u rokovima kako naloži Služba za društvene djelatnosti, boračka pitanja, raseljena lica, izbjeglice i povratnike shodno članu 45. Odluke o o izvršavanju Budžeta Općine za 2015. godinu („Službene novine Općine Kakanj“: broj: 1/15).
Član 3.
Ukoliko prihodi Budžeta Općine Kakanj u tekućoj budžetskoj godini ne budu na planiranom nivou, realizacija transfera udruženjima iz člana 1. ovog Programa će biti umanjena za određeni procenat umanjenja ostvarenja prihoda, a isti se isplačuju  mjesečno u skladu sa prilivom sredstava u Budžet. 
Član 4.

Sredstva će se uplačivati isključivo na osnovu urednih, zakonitih i blagovremeno podnesenih izvještaja nadležnoj Službi. 
Budžetski korisnici koji ne podnesu blagovremeno izvještaj o utrošku sredstava ili pak podnesu izvještaj koji dijelom ili u cjelosti ne pruža dovoljan uvid u namjenski utrošak budžetskih sredstava nadležna služba je obavezna obustaviti daljnje isplate iz budžeta po svim osnovama shodno članu 45. stav 2. Odluke o izvršavanju Budžeta Općine za 2015. godinu („Službene novine Općine Kakanj“: broj: 1/15).
     Član 5.
Ovaj Program stupa na snagu narednog dana od dana objavljivanja u „Službenim novinama Općine Kakanj“.

                                                                                    
   PREDSJEDAVAJUĆI
                                                                                       OPĆINSKOG VIJEĆA

                                                                                                ________________
 
                 Katičić Slaven
Obrazloženje



Budžetom Općine Kakanj za 2015. godinu („Sl.novine Općine Kakanj“, broj: 1/2015) u okviru pozicije ekonomski kod 614300, Grantovi neprofitnim organizacijama-Transfer udruženjima boračkih populacija propisano je da ukupna sredstva za rad boračkih udruženja iznose 110.000,00 KM. 

Odlukom o izvršavanju Budžeta Općine Kakanj za 2015. godinu  („Sl.novine Općine Kakanj“, broj: 1/2015) i to članom 29. stav 1. propisano je da je Služba za društvene djelatnosti, boračka pitanja, raseljena lica, izbjeglice i povratnike općine Kakanj nadležna za realizaciju transfera udruženjima boračkih populacija dok je članom 29. stav 2. propisano da će raspored sredstava udruženjima boračkih populacija biti realizovan putem posebnog programa ili odluke koju će donijeti Općinsko vijeće. 

Način rasporeda sredstava naveden u članu 1. Programa određen je i raspoređen na slijedeći način:

- Sredstva se raspoređuju udruženjima i to Savezu udruženja boračkih organizacija, Udruženju ratnih vojnih invalida RVI „Kakanj 92“, Organizaciji porodica šehida i poginulih boraca, UDNRP „Zlatni ljiljani i ZPZ“,  Udruženju Hrvatskih vojnih invalida domovinskog rata HVIDR-a, Udruzi obitelji poginulih i nestalih Hrvatskih branitelja domovinskog rata koja su raspoređena shodno dosadašnjim programima rada, realizacijama programa rada, pravdanju sredstava kojim je utvrđeno da im je taj novčani iznos dovoljan za pokrivanje svih obaveza koje proističu iz njihovog rada, kao i na udruženje UABNOR čije finansiranje je novitet u odnosu na dosadašnje programe. Razlog za uvođenje ovog Udruženja je taj što isti egzistira duži niz godina, isti se ne nalazi u Savezu udruženja boračkih organizacija, a djelovanje ovog udruženja je značajno za čuvanje tekovina iz NOR-a 41-45 godina, kao i zbog postojanja potrebe da se isto udruženje finansira. 
Iz „neplaniranih troškova za rad udruženja“ će se izvršiti isplata sredstava u iznosu od 7.500,00 KM za izradu Monografije "Kakanj u periodu 1992-1995" koji iznos nije realizovan u toku prethodne godine.

Predlagač Općinski načelnik i nadležna Služba je uradila navedeni Program rasporeda sredstava za rad boračkih udruženja te isti dostavlja u formi prijedloga.
                                                                                                      PREDLAGAČ


OPĆINSKI NAČELNIK

                                                                                          ________________________________

OBRAĐIVAČ
Služba za društvene djelatnosti, boračka pitanja                               Nermin Mandra
raseljena lica, izbjeglice i povratnike

_______________________________
Zaimović Rešad
                   
